К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса 
эмбур да му йитӧдъяс комитет йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпаслӧн 21 статья серти Коми Республикаса Веськӧдлан котыр шуис:
1. Вынсьӧдны Коми Республикаса эмбур да му йитӧдъяс комитет йылысь положениесӧ 1 №-а содтӧд серти. 
2. Сетны Коми Республикаса эмбур да му йитӧдъяс комитетлы Коми Республикаса ӧткымын канму учреждение учредитысьлысь уджъяссӧ да уджмогъяссӧ 2 №-а содтӧдын индӧм лыддьӧг серти.
3. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 3 №-а содтӧдын индӧм лыддьӧг серти.
4. Шуны вынтӧмӧн Коми Республикаса Веськӧдлан котырлысь ӧткымын шуӧм 4 №-а содтӧдын индӧм лыддьӧг серти.
5. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысьлысь –
Коми Республикаса сьӧм овмӧс министрлысь
могъяс олӧмӧ пӧртысь                                                                                              Г. Рубцова
Сыктывкар 
2020 вося вӧльгым тӧлысь 2 лун 
537 №
ВЫНСЬӦДӦМА
Коми Республикаса Веськӧдлан котырлӧн 
2020 во вӧльгым тӧлысь 2 лунся 537 №-а шуӧмӧн
(1 №-а содтӧд)
Коми Республикаса эмбур да му йитӧдъяс комитет йылысь
ПОЛОЖЕНИЕ
І. Панас
1. Коми Республикаса эмбур да му йитӧдъяс комитет (Коми Республикаса эмбур комитет) (водзӧ - Комитет) лоӧ Коми Республикаса олӧмӧ пӧртысь власьт органӧн, коді пӧртӧ олӧмӧ эмбур йитӧдъяс, му йитӧдъяс юкӧнын канму политика збыльмӧдӧм, Коми Республикаса канму эмбурӧн, сы лыдын Коми Республикаса канму оланін фондӧн, веськӧдлӧм да вӧдитчӧм, нормативнӧй-инӧда ладмӧдӧм, индӧм юкӧнын канму услугаяс сетӧм серти уджъяс.
2. Аслас уджын Комитет кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Комитет збыльмӧдӧ ассьыс уджсӧ кыдзи веськыда, сідзи и федеральнӧй канму власьт органъяскӧд, Коми Республикаса канму власьт органъяскӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтув. 
4. Комитет видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.
5. Комитет лоӧ юридическӧй кывкутысьӧн, сылӧн эм Коми Республикалӧн канму канпасӧн да коми да роч кывъяс вылын аслас нима печать, мукӧд печать, штамп да урчитӧм нога бланокъяс, Россия Федерацияса оланпастэчас серти восьтӧм тшӧтъяс.
6. Комитет вӧчӧ Коми Республикаса торъя канму учреждениеяс серти, кутшӧмъясӧс индӧма Коми Республикаса Веськӧдлан котырӧн, (водзӧ – канму учреждениеяс) учредитысьлысь уджъяссӧ да уджмогъяссӧ.
7. Комитет веськӧдлӧ Коми Республикаса Веськӧдлан котырӧн индӧм Коми Республикаса торъя канму ӧтувъя предприятиеясӧн (водзӧ – Предприятие), котыртӧм да методика боксянь, координируйтӧ налысь уджсӧ.
8. Комитет лоӧ Коми Республикаса эмбур да му йитӧдъяс министерстволысь инӧд босьтысьӧн.
9. Комитетлӧн инпас (юридическӧй инпас): Сыктывкар, Интернациональнӧй ул., 108 к.
ІІ. Медшӧр могъяс
10. Комитетлӧн медшӧр могъясыс:
1) дасьтыны да лӧсьӧдны Коми Республика мутасын эмбур да му йитӧдъяс реформируйтан юкӧнын канму политикалысь водзӧ вылӧ нырвизьяс;
2) могмӧдны окталуна веськӧдлӧмсӧ, Коми Республикаса канму эмбурӧн вӧдитчӧмсӧ, Коми Республикаса канму эмбурлысь учёт нуӧдӧмсӧ;
3) дорйӧ Коми Республикалысь эмбур интересъяссӧ;
4) отсалӧ сӧвмӧдны лӧсялана вузӧс рынокъясын конкуренциясӧ.
ІІІ. Канму уджъяс
11. Тайӧ Положениелӧн ІІ юкӧдын индӧм могъяс збыльмӧдӧм могысь Комитет пӧртӧ олӧмӧ татшӧм канму уджъяс:
1) дасьтӧ да сетӧ Коми Республикаса Юралысьлы да Коми Республикаса Веськӧдлан котырлы эмбур да му йитӧдъяс юкӧнын Коми Республикаса оланпас балаяс, Коми Республикаса нормативнӧй инӧда акт балаяс, сёрнитчӧм, артмӧдчӧм балаяс, кутшӧмъяс серти сёрнитчысьӧн лоӧ Коми Республикаса Юралысь либӧ Коми Республикаса Веськӧдлан котыр;
2) дасьтӧ да примитӧ Комитетлысь нормативнӧй инӧда актъяс, а сідзжӧ эмбур да му йитӧдъяс юкӧнын методика да инструктивно-техническӧй документъяс;
3) индӧ Коми Республикаса канму эмбур спишитан пӧрадок;
4) урчитӧ Коми Республикаса казённӧй предприятиеяслы, Коми Республикаса канму учреждениеяслы оперативнӧя веськӧдлан инӧд вылын да Коми Республикаса канму ӧтувъя предприятиеяслы овмӧс нуӧдан инӧд вылын Коми Республикаса канму эмбур киӧ сетан пӧрадоксӧ, а сідзжӧ тайӧ инӧдъяс дугӧдан пӧрадоксӧ;
5) веськӧдлӧ да вӧдитчӧ Коми Республикаса канму эмбурӧн, Коми Республикаса канму эмбурӧ пырысь автомашина туйяс кындзи, а сідзжӧ Коми Республикаса канму эмбур кындзи, мый пырӧ Коми Республикаса канму эмбурӧ, кутшӧмӧс урчитӧма сы вылӧ, медым збыльмӧдны Коми Республикаса Веськӧдлан котырлӧн помшуӧм серти Коми Республикаса мукӧд олӧмӧ пӧртысь власьт органӧн кырымалӧм канму-аспом уджъёртасьӧм йылысь артмӧдчӧмъяс серти Коми Республикаса канму-аспом уджъёртасян проектъяс да (либӧ) вӧчӧма найӧс збыльмӧдігӧн (водзӧ – Артмӧдчӧмъяс);
6) збыльмӧдӧ Коми Республикаса канму эмбур асэмбуралан мероприятиеяс;
7) дасьтӧ кольӧм во серти Коми Республикаса канму эмбур да Коми Республикаын муниципальнӧй юкӧнъяслӧн муниципальнӧй эмбурӧ пырысь эмбур асэмбуралан бӧртасъяс йылысь юӧр сы вылӧ, медым сетны сійӧс Россия Федерацияса Веськӧдлан котырӧ либӧ уполномочитӧм федеральнӧй олӧмӧ пӧртысь власьт органӧ;
8) канму эмбур асэмбуралігӧн эмбур киын кутысьлысь инӧдъяс збыльмӧдӧм серти:
а) примитӧ Коми Республикаса Веськӧдлан котырӧн урчитӧм пӧрадокын Коми Республикаса канму эмбур асэмбуралан условиеяс йылысь помшуӧмъяс;
б)
дасьтӧ локтан финансӧвӧй во да планӧвӧй период вылӧ Коми Республикаса канму эмбур асэмбуралан водзӧ вылӧ артыштӧм планлысь бала да пыртӧ сійӧс урчитӧм пӧрадокын Коми Республикаса Веськӧдлан котырӧ;
в) урчитӧм пӧрадокын збыльмӧдӧ Коми Республикаса канму ӧтувъя предприятиеяс асэмбуралӧм серти  юридическӧй уджъяс;
г) йӧзӧдӧ «Ӧтуввез» везйын Россия Федерациялӧн официальнӧй сайтын сы вылӧ, медым йӧзӧдны Россия Федерацияса Веськӧдлан котырӧн индӧм торгъяс нуӧдӧм йылысь юӧр, а сідзжӧ «Ӧтуввез» юӧртан да телекоммуникация везйын Комитетлӧн официальнӧй сайтын Коми Республикаса канму эмбур асэмбуралӧмсӧ планируйтан актъяс, Коми Республикаса канму эмбур асэмбуралан условиеяс йылысь помшуӧмъяс, Коми Республикаса канму эмбур вузалӧм йылысь да сійӧс вузалан кывкӧртӧдъяс йылысь юӧртан сообщениеяс, Коми Республикалӧн эмбурӧ пырысь эмбур асэмбуралан бӧртасъяс йылысь быдвося отчётъяс;
д) дасьтӧ да вынсьӧдӧ Коми Республикаса канму эмбур вузалӧм серти конкурслысь условиеяссӧ;
9) котыртӧ Коми Республикаса канму эмбур серти учётсӧ да нуӧдӧ Коми Республикаса канму эмбурлысь реестр (Коми Республикаса канму эмбурӧ пырысь автомашина туйяс кындзи, а сідзжӧ Коми Республикаса канму эмбурӧ пырысь Коми Республикаса канму эмбур кындзи, кутшӧмӧс урчитӧма Артмӧдчӧмъяс серти Коми Республикаын канму-аспом уджъёртасян проектъяс збыльмӧдӧм вылӧ да (либӧ) вӧчӧма найӧс збыльмӧдігӧн);
10) Предприятиелысь эмбур киын кутысьлысь «Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпаслӧн 6 статья серти инӧдъяс збыльмӧдӧм да Предприятиелӧн уджӧн  котыртӧм да методика боксянь веськӧдлӧм да сійӧс координируйтӧм серти:
а) сетӧ сӧгласлун Предприятиелысь филиалъяс лӧсьӧдӧм да представительствояс восьтӧм вылӧ;
б) сетӧ Предприятиелы сӧгласлун сы вӧлӧ, медым вӧчны заёмъяс, поручительствояс сетӧмкӧд, банкса гарантияяс босьтӧмкӧд, мукӧд сьӧктӧдӧмъяскӧд, требованиеяс корӧмкӧд, уджйӧз вуджӧдӧмкӧд йитчӧм сделкаяс, а сідзжӧ кырымавны прӧстӧй товарищество серти сёрнитчӧмъяс;
в) донъялӧ Предприятиелысь сьӧм овмӧс серти серпассӧ да дасьтӧ  заимствованиеяс збыльмӧдӧмсӧ сӧгласуйтны позянлун (позьтӧмлун) йылысь заключениесӧ Коми Республикаса сьӧм овмӧс министерствоӧ документъяс водзӧ сетӧмӧн;
г) сетӧ сӧгласлун сэк, кор урчитӧма «Канму да муниципальнӧй ӧтувъя предприятиеяс йылысь» Федеральнӧй оланпасӧн, медым вӧчны ыджыд сделкаяс, сделкаяс, кутшӧмъясӧс вӧчӧмын эм коланлун, да мукӧд сделка;
д) индӧ Предприятиеӧн юрнуӧдысь чинӧ, кырымалӧ, вежӧ да дугӧдӧ сыкӧд удж йылысь сёрнитчӧмсӧ удж йылысь оланпастэчас да  нормативнӧй инӧда актъяс серти, кӧні эмӧсь удж инӧдлӧн нормаяс;
е) сӧгласуйтӧ ӧтувъя предприятиеса юралысь бухгалтерӧс удж вылӧ босьтӧмсӧ, кырымалӧ, вежӧ да дугӧдӧ сыкӧд удж йылысь сёрнитчӧмсӧ;
ж) пӧртӧ олӧмӧ Предприятиелӧн удж бӧрся видзӧдӧм серти уджъяс;
з) вынсьӧдӧ Предприятиелысь бухгалтерскӧй отчётносьтсӧ да отчётъяссӧ;
и) вынсьӧдӧ Предприятиелӧн уджын экономическӧй окталун серти петкӧдласъяссӧ да збыльмӧдӧ найӧс олӧмӧ пӧртӧм бӧрся видзӧдӧм серти уджъяс;
к) сетӧ сӧгласлун мукӧд юридическӧй кывкутысьӧ Предприятиелӧн пырӧдчӧм вылӧ;
л) сетӧ сӧгласлун сы вылӧ, медым Предприятие вӧдитчис овмӧс нуӧдысь котырлӧн либӧ товариществолӧн уставнӧй (складочнӧй) капиталын вкладӧн (пайӧн), а сідзжӧ Предприятиелӧн акцияясӧн;
м) вынсьӧдӧ Предприятиелысь подувпуктассӧ, пыртӧ сэтчӧ вежсьӧмъяс, сы лыдын вынсьӧдӧ Предприятиелысь подувпуктассӧ выль редакцияын;
н) примитӧ аудиторскӧй прӧверкаяс нуӧдӧм йылысь помшуӧмъяссӧ, вынсьӧдӧ аудиторсӧ да индӧ сылӧн услугаясысь мынтысян мындасӧ;
о) збыльмӧдӧ мукӧд инӧд да вӧчӧ мукӧд кывкутана мог, кутшӧмъясӧс индӧма Россия Федерацияса оланпастэчасӧн, уджмогъяс кындзи, кутшӧмъясӧс «Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпасӧн пыртӧма Коми Республикаса Веськӧдлан котырлӧн компетенцияӧ;
п) збыльмӧдӧ тайӧ пунктса 11 пунктулӧн урчитӧм мукӧд уджмог;
11) Коми Республикаса канму эмбурӧн веськӧдлан да вӧдитчан юкӧнын Коми Республикаса олӧмӧ пӧртысь власьт органлӧн уджмогъяс серти:
а) сетӧ сӧгласлун сы вылӧ, медым вӧдитчыны вӧрзьӧдны позьтӧм эмбурӧн, а сэк, кор урчитӧма федеральнӧй оланпасъясӧн, мукӧд нормативнӧй инӧда актӧн либӧ Коми Республикаса канму ӧтувъя предприятиелӧн подувпуктасӧн, вӧчны мукӧд сделка;
б) пӧртӧ олӧмӧ Коми Республикаса канму ӧтувъя предприятиелӧн эмбурӧн налӧн могъясын вӧдитчӧм бӧрся да сійӧс видзӧм бӧрся видзӧдӧм серти уджъяс;
в) сетӧ Коми Республикаса канму эмбурсӧ Коми Республикаса канму ӧтувъя предприятиелы овмӧс нуӧдан инӧд серти либӧ оперативнӧя веськӧдлан инӧд серти;
г) нуӧдӧ учёт да збыльмӧдӧ Коми Республикаса канму ӧтувъя предприятиеяслӧн чуктӧс юкӧн Коми Республикаса республиканскӧй сьӧмкудйӧ воӧм бӧрся видзӧдӧм серти уджъяс, мый кольӧ Коми Республикаса канму ӧтувъя предприятиеяслы вӧдитчӧм вылӧ оланпастэчасӧн урчитӧм вотъяс да мукӧд быть колана мынтӧмсӧ мынтӧм бӧрын;
д) примитӧ уджйӧзаӧс – Коми Республикаса канму ӧтувъя предприятиеӧс Россия Федерацияса оланпастэчасӧн, а сідзжӧ «Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпасӧн урчитӧм пӧрадокын банкротӧн шуӧм йылысь уджйӧзасянь заявлениеӧн арбитражнӧй ёрдӧ шыӧдчӧм йылысь помшуӧм;
